МОНГОЛ УЛСЫН ИХ ХУРЛЫН 8 ДАХЬ УДААГИЙН СОНГУУЛИАР БАЙГУУЛАГДСАН УЛСЫН ИХ ХУРЛЫН АНХДУГААР ЧУУЛГАНЫ ЁС ЗҮЙ, САХИЛГА ХАРИУЦЛАГЫН БАЙНГЫН ХОРООНЫ 2020 ОНЫ 7 ДУГААР САРЫН 09-НИЙ ӨДӨР /ПҮРЭВ ГАРАГ/-ИЙН ХУРАЛДААНЫ ТОВЬЁГ

	1.Байнгын хорооны даргыг сонгох тухай
	3-4


Монгол Улсын Их Хурлын 8 дахь удаагийн сонгуулиар байгуулагдсан 

Улсын Их Хурлын анхдугаар чуулганы Ёс зүй, сахилга хариуцлагын байнгын хорооны 2020 оны 7 дугаар сарын 09-ний өдөр

 /Пүрэв гараг/-ийн хуралдааны товч тэмдэглэл


Улсын Их Хурлын гишүүн Б.Баттөмөр ирц, хэлэлцэх асуудлын дарааллыг танилцуулж, хуралдааныг даргалав. 


Хуралдаанд ирвэл зохих 11 гишүүнээс 8 гишүүн ирж, 72.7 хувийн ирцтэйгээр хуралдаан 17 цаг 02 минутад Төрийн ордны “Жанжин Д.Сүхбаатар” танхимд эхлэв. 

Чөлөөтэй: Х.Баделхан;

Хоцорсон: Ж.Мөнхбат- 05 минут.


Нэг.Байнгын хорооны даргыг сонгох тухай

Хэлэлцэж буй асуудалтай холбогдуулан Улсын Их Хурлын гишүүн, Улсын Их Хурал дахь Монгол Ардын намын бүлгийн дэд дарга Х.Булгантуяа оролцов.


Хуралдаанд Улсын Их Хурлын Тамгын газрын Хууль, эрх зүйн хэлтсийн ахлах зөвлөх Х.Энэбиш, зөвлөх Л.Баярсайхан, М.Отгон, Ж.Чимгээ, референт Б.Цогзолбаяр нар байлцав.

Улсын Их Хурлын гишүүн, Улсын Их Хурал дахь Монгол Ардын намын бүлгийн дэд дарга Х.Булгантуяа Улсын Их Хурлын гишүүн Б.Бат-Эрдэнийг Ёс зүй, сахилга хариуцлагын байнгын хорооны даргад нэр дэвшүүлж байгаа талаар танилцуулав.


Танилцуулга болон нэр дэвшигчтэй холбогдуулан Улсын Их Хурлын гишүүдээс асуулт, санал гараагүй болно.


Б.Баттөмөр: Ёс зүй, сахилга хариуцлагын байнгын хорооны даргаар Улсын Их Хурлын гишүүн Б.Бат-Эрдэнийг сонгохыг дэмжье гэсэн санал хураалт явуулъя.

Зөвшөөрсөн:
       7
Татгалзсан:
       3

Бүгд:

     10

70.0 хувийн саналаар дэмжигдлээ.

Улсын Их Хурлын гишүүн Б.Баярсайханы дэмжсэн санал техникийн саатлын улмаас эсрэг гарсан тул дээрх санал хураалтыг хүчингүй болгох горимын санал гаргав.
Б.Баттөмөр: Улсын Их Хурлын гишүүн Б.Баярсайханы гаргасан горимын саналыг дэмжье гэсэн санал хураалт явуулъя.
Зөвшөөрсөн:
       9
Татгалзсан:
       1

Бүгд:

     10

90.0 хувийн саналаар горимын санал дэмжигдлээ.

Б.Баттөмөр: Ёс зүй, сахилга хариуцлагын байнгын хорооны даргаар Улсын Их Хурлын гишүүн Б.Бат-Эрдэнийг сонгохыг дэмжье гэсэн санал хураалтыг дахин явуулъя.

Зөвшөөрсөн:
       8
Татгалзсан:
       2
 Бүгд:

     10

 80.0 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн М.Оюунчимэг Улсын Их Хурлын чуулганы нэгдсэн хуралдаанд танилцуулахаар тогтов. 

Хуралдаан 08 минут үргэлжилж, 11 гишүүнээс 10 гишүүн ирж, 90.9 хувийн ирцтэйгээр 17 цаг 10 минутад өндөрлөв.  

Тэмдэглэлтэй танилцсан:

ЁС ЗҮЙ, САХИЛГА ХАРИУЦЛАГЫН БАЙНГЫН

ХОРООНЫ ХУРАЛДААН ДАРГАЛАГЧ,


УЛСЫН ИХ ХУРЛЫН ГИШҮҮН 



Б.БАТТӨМӨР


 Тэмдэглэл хөтөлсөн:

 ПРОТОКОЛЫН АЛБАНЫ 
 
 ШИНЖЭЭЧ






П.ОЮУНГЭРЭЛ
МОНГОЛ УЛСЫН ИХ ХУРЛЫН 8 ДАХЬ УДААГИЙН СОНГУУЛИАР БАЙГУУЛАГДСАН УЛСЫН ИХ ХУРЛЫН АНХДУГААР ЧУУЛГАНЫ ЁС ЗҮЙ, САХИЛГА ХАРИУЦЛАГЫН БАЙНГЫН ХОРООНЫ 2020 ОНЫ 7 ДУГААР САРЫН 09-НИЙ ӨДӨР /ПҮРЭВ ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Б.Баттөмөр: Байнгын хорооны эрхэм гишүүдийн энэ өдрийн амар амгаланг айлтгаж мэндчилье.

Байнгын хорооны ирц 11 хүн ирэхээс 8 нь ирж 72,7 хувь ирц хүрсэн тул Ёс зүй, сахилгын хариуцлагын байнгын хорооны 2020 оны 7 дугаар сарын 09-ний өдрийн хуралдаан нээснийг мэдэгдье.


Хуралдаанд ирсэн гишүүдийг танилцуулъя.

Ширнэнбаньдын Адьшаа, Баагаагийн Баттөмөр, Бадмаанямбуугийн Бат-Эрдэнэ, Балжиннямын Баярсайхан, Буланы Бейсен, Сандагийн Бямбацогт, Мөнхөөгийн Оюунчимэг, Лувсанцэрэнгийн Энх-Амгалан, Баттөмөрийн Энхбаяр гэсэн ийм гишүүд ирсэн байна аа.

Байнгын хорооны хуралдаанаар хэлэлцэх асуудлыг танилцуулъя.

Энд Байнгын хорооны даргад нэр дэвшүүлэх тухай асуудал ярина.


Хэлэлцэх асуудал дээр өөр саналтай гишүүд байна уу. Алга аа.

Хэлэлцэх асуудалдаа оръё.


Байнгын хорооны даргад Байнгын хорооны гишүүд дотроос олонхын саналаар нэр дэвшүүлнэ. Монгол Улсын Их Хурал дахь Монгол Ардын намын бүлгийн дэд дарга Булгантуяаг урьж байна. Булгантуяа даргын микрофоныг өгье.

Х.Булгантуяа: Байнгын хорооны эрхэм гишүүд ээ, Улсын Их Хурал дахь Монгол Ардын намын бүлэг хуралдаж Бадмаанямбуугийн Бат-Эрдэнийг Улсын Их Хурлын Ёс зүйн байнгын хорооны даргад нэр дэвшүүлсэн байгаа. 

1982 онд Хэнтий аймгийн Өмнөдэлгэр сумын 10 жилийн дунд сургууль, 1990 оронд Цэргийн дээд сургууль хууль мэргэжлээр тус тус төгссөн.


Боловсролын ухааны доктор цолтой. Ажилласан байдлын хувьд 1983-2000 онд Биеийн тамир, спортын Хүч нийгэмлэгт тамирчин, орлогч дарга, дарга, 1999-2004 онд Аварга биеийн тамирын дээд сургуулийн захирал, 2004-2008 онд Монгол Улсын Их Хурлын гишүүн, 2008-2012 онд Монгол Улсын Их Хурлын гишүүн, 2009-2010 онд Монгол Улсын Их Хурлын Хууль зүйн байнгын хорооны дарга, 2012-2016 онд Монгол Улсын Их Хурлын гишүүн, 2016 оноос Монгол Улсын Их Хурлын гишүүн, 2016-2017 онд Монгол Улсын Засгийн газрын гишүүн, Батлан хамгаалахын сайд, 2019 оноос Ёс зүйн дэд хорооны дарга, 2020 оноос Монгол Улсын Их Хурлын гишүүн.

Шагналын хувьд 1989 онд Монгол Улсын Гавьяат тамирчин,1990 онд Монгол Улсын Дархан аварга, 1991 онд Ардын хувьсгалын 70 жилийн ойн медаль, 1998 онд Монгол Улсын Хөдөлмөрийн баатар, 2001 онд Ардын хувьсгалын 80 жилийн ойн медаль, 2006 онд Их Монгол Улс байгуулагдсаны 800 жилийн ойн хүндэт медальтай, Сүхбаатарын одонтой, англи, орос хэлтэй. Бадмаанямбуугийн Бат-Эрдэнэ гишүүнийг нэр дэвшүүлж байна аа.


Б.Баттөмөр:  Байнгын хорооны даргад нэр дэвшүүлэх талаар өөр саналтай гишүүд байна уу. Алга байна.


Байнгын хорооны даргад нэр дэвшигчээс асуух асуулттай гишүүн байна уу. Алга байна.


Үг хэлэх гишүүн байна уу. Алга байна.


Санал хураалт явуулна. Монгол Улсын Их Хурлын гишүүн Бадмаанямбуугийн Бат-Эрдэнийг Ёс зүй, сахилга хариуцлагын байнгын хорооны даргад нэр дэвшүүлэх нь зүйтэй гэсэн томьёоллоор санал хураалт явуулъя.


За хүчингүй болгоё гэсэн томьёоллоор санал хураалт явуулъя.


90 хувийн саналаар хүчингүй боллоо.


Дахиж санал хураалт явна. Гишүүд анхааралтай байхыг хүсье.


Улсын Их хурлын гишүүн Бадмаанямбуугийн Бат-Эрдэнийг Ёс зүй, сахилга хариуцлагын байнгын хорооны даргад нэр дэвшүүлэх нь зүйтэй гэсэн томьёоллоор санал хураая.


Санал хураалтад 10 гишүүн оролцож 8 гишүүн зөвшөөрч 80 хувийн саналаар санал дэмжигдлээ.


Байнгын хорооны даргад нэр дэвших тухай асуудлыг хэлэлцэж дууслаа.


Байнгын хорооны санал, дүгнэлтийг Улсын Их Хурлын тогтоолын төслийг чуулганы нэгдсэн хуралдаанд Улсын Их Хурлын гишүүн Оюунчимэг танилцуулна.


Хэлэлцэх асуудал дууссан тул Байнгын хорооны хурал хаасныг мэдэгдье.


Баярлалаа.

Дууны бичлэгээс буулгасан: 

ПРОТОКОЛЫН АЛБАНЫ 

ШИНЖЭЭЧ






П.ОЮУНГЭРЭЛ

